
GİRİŞ
Son illər ərzində təbiətə olan antropogen 

təsirlərin, həm də qlobal iqlim dəyişmələrinin 
nəticəsində bir çox qida və dərman əhəmiyyətli 
bitki növləri populyasiya areallarının daralma-
sı, eləcədə itmə təhlükəsi ilə üzləşmişdir. Qida 
və dərman bitkiləri qida təhlükəsizliyinin təmin 
edilməsi, həmçinin həyati əhəmiyyətli dərman 
preparatlarının istehsalında mühüm rol oyna-
yır. Həmin bitkilərin qorunub saxlanılması, 
bioloji ehtiyatlarının və müxtəlif aspektlərdən 
öyrənilməsi bu günün aktual məsələlərindən 
biridir. 

Yabani növlərin hərtərəfli tədqiqi, ehtiyatla-
rının öyrənilməsi, faydalı cəhətlərini aşkar edib, 
xalq təsərrüfatının müxtəlif sahələrində istifadə 
edilməsinə yönəldilməsi, biologiya elminin 
əsas problemlərindəndir. Bu, müasir dövrdə 
daha da aktual olmuşdur. Sənayenin intensiv in-
kişafı və insanların təbiətə düşünülməmiş təsiri 
nəticəsində ekoloji tarazlıq pozulmuş, ətraf mü-
hit müxtəlif allergen, radioaktiv, mütagen, kan-
serogen maddələrlə həddən artıq çirklənmişdir. 

Nəticədə insanların immun sistemi zəifləmiş, 
ürək-damar, əsəb, həzm sistemi, ekologiya ilə 
əlaqəsi olan mutasion və allergik xəstəliklərin 
sayı artmışdır.

Yabanı bitkilərdə geniş yayılmış qidalı və 
bioloji fəal maddələr bu problemin həllində 
effektli dərman vasitəsi ola bilərlər. Bu 
maddələrin geniş müalicə spektrinə malik 
olması, onların antioksidant, antiradiant, 
antimutagen, antikanserogen, antivirus, 
antileykomiya, neyroprotektiv, interferon 
induktoru, antidiabetik, antibakterial, 
antimikrob və başqa xassələri ilə əlaqədardır 
[Novruzov, Zeynalova, 2019].

Ona görə də bioloji fəal maddələrlə zəngin 
olan xammal mənbələrinin aşkar edilməsi, on-
lardan bioloji fəal qida əlavələri və tibbi prepa-
ratlar alınması müasir dövrdə olduqca aktualdır. 
Belə bitkilərdən biridə Bozalaq (Lepidium L.) 
cinsi nümayəndələridir.

Kələmçiçəklilər (Brassicaceae Burnett) və 
ya Xaççiçəklilər (Cruciferae Juss.) fəsiləsi Dün-
yada, xüsusən Şimal yarımkürəsində geniş ya-

Lepidium L. cinsi nümayəndələrinin Azərbaycan florasında sinonimikası, nomenklaturası, eləcə 
də ekoloji mühiti və coğrafi yayılması haqqında məlumatlar dəqiqləşdirilmişdir. Abşeron, Şamaxı 
rayonu və Naxçıvan MR-də aparılan çöl tədqiqatları zamanı Lepidium cinsi növlərinin yayıldığı 
ərazilərin bitki örtüyünün təhlili, fitosenoloji qiymətləndirməsi aparılmışdır. Məlum olmuşdur ki, 
həyat formasına görə Lepidium propinquum, L. Boissieri, L. campestre, L. crassifolium, L. persicum, 
L. draba, L. lyratum və L. latifolium çoxillik, L. sativum, L. aucheri, L. vesicarium, L. perfoliatum, 
L. ruderale, L. pinnatifidum isə birillik ot bitkisidir. Bozalaq cinsinə aid olan növlər Azərbaycanın 
florasında müxtəlif hündürlük zonalarında və ekoloji şəraitdə yayılmışdır. C. Raunkiyerə görə 
həyat formaları təhlil edilərkən müəyyən edilmişdir ki, növlərin əksəriyyəti hemikriptofitdir (8 növ, 
57%). Terofitlərin payı isə 43% (6 növ) təşkil edir. Yüksək bolluğu ilə seçilən L. vesicarium və L. 
latifolium növlərinin yarpaqlarının flavonoid tərkibi öyrənilmişdir. Hər iki növün yarpağlarından 
alınan çıxarışların flavonoid cəmində 3 flavonoid: kversetin, kempferol, rutin aşkar edilmişdir.

yılmış, 350 cinsə aid 3.000-dən çox növü əhatə 
edir. Xaççiçəklilərin əksəriyyəti birillik, ikiillik 
və ya çoxillik otlardır, bəzi növləri isə yarım-
kol bitkilərdir. Fəsilənin Lepidium L. (Bozalaq) 
cinsinin Dünyanın subtropik və mülayim iqlim-
li ölkələrində yayılan 150-dən çox növü var. 
Cinsin Qafqazda 16, Azərbaycanda isə 14 növü 
yayılmışdır. Bir növ becərilir [Flora of Azerbai-
jan, 1953]. A. Əsgərova görə isə Azərbaycanda 
arandan orta dağ qurşağınadək, daşlı, qayalı ya-
maclarda, yol və arx kənarlarında, yarımsəhra 
bitkiliyi içərisində, əkin yerlərində, bəzən ya-
banılaşan formada yayılan 11 növü vardır. On-
lar 1-2 və çoxillik ot bitkiləridir. Bəzi növlər 
ədəbiyyat mənbələrinə görə verilir və onların 
yayılması dəqiqləşdirilməlidir. Tərəvəz bitki-
si kimi geniş becərilən vəzəri (L. sativum) bu 
cinsə aiddir. Ləçəkləri xırdadır, ağ rənglidir və 
ya yoxdur. Erkəkcikləri 6-dır, bəzi növlərdə bu 
say azalır (4 və ya 2) [Askerov, 2016].

 Lepidium L. cinsi ilk dəfə 1735-ci ildə N.A. 
Bondarenko tərəfindən təsvir edilmişdir. Cinsin 
adında “lepis” sözü “pulcuq” deməkdir. N.A. 
Bondarenko “SSRİ florası” əsərində cinsin 
31 növdən ibarət 5 seksiyanı əhatə etdiyini 
göstərir [Flora of the USSR, 1939]. Cinsin 
nümayəndələri müalicəvi xüsusiyyətlərə malik 
qiymətli qida bitkiləri hesab olunurlar. Cinsin 
bəzi növləri, xüsusilə L. sativum ənənəvi olaraq 
astma, öskürək kimi müxtəlif xəstəliklərin 
müalicəsində istifadə olunur. L. draba boğaz 
ağrısı, baş ağrısı, öskürək, astma və malyariya 
müalicəsində istifadə olunur. Enliyarpaqlı 
bozalaq bitkisinin (L. latifolium) toxumlarından 
dəri xəstəlikləri və günəş yanığı, dizenteriya, 
ishal və bağırsaq qıcıqlanmasına qarşı, cücərmiş 
toxumları isə qəbizlik zamanı istifadə olunur. 
Bozalaq cinsinin bəzi növlərindən, xüsusilə L. 
latifolium, L. draba - balverən, L. latifolium, 
L. perfoliatum - dərman, L. latifolium və L. 
ruderale - insektisid kimi istifadə olunur. 
Bozalaq cinsi nümayəndələrinin  çoxsaylı 
faydalı xüsusiyyətləri onların kimyəvi tərkibi ilə 
əlaqələndirilir. Çoxsaylı fitokimyəvi tədqiqatlar 
nəticəsində Bozalaq cinsi növlərin müxtəlif 
orqanlarının tərkibində mineral elementlərin 
(kalium, kalsium, fosfor, dəmir və s.), amin 

turşularının (qlutamin turşusu, leysin və s.), 
yağ turşularının, efir yağları,  kempesterol, 
qlükozinolatlar, naftalenol, furfural, kumarinlər, 
flavonoidlər və fenol turşular kimi  ikincili 
metabolitlərlə zəngin olduğu aşkar edilmişdir 
[Gokavi et al., 2004].

Tədqiqatın məqsədi Lepidium L. cinsi 
nümayəndələrinin Azərbaycan florasında sino-
nimikası, nomenklaturası, eləcə də ekoloji mü-
hiti və coğrafi yayılması haqqında məlumatlar 
dəqiqləşdirilməsi və həmçinin, Lepidium cinsi 
növlərinin yayıldığı ərazilərin bitki örtüyünün 
təhlili, fitosenoloji qiymətləndirməsi, yüksək 
bolluğu ilə seçilən növlərinin fitokimyəvi 
analizini aparılması olmuşdur.

MATERİAL VƏ METODİKA
Növlərin adlarının dəqiqləşdirilməsində 

“Флора Азербайджана”, Aydın Əsgərova 
görə və həmçinin yeni ümumi qəbul edilmiş 
Beynəlxalq nomenklaturalardan istifadə 
edilmişdir: World Flora Online (WFO), Plants 
of the World Online (POWO).

Geobotaniki tədqiqatlar ümumi qəbul 
edilmiş metodlardan istifadə edilərək həyata 
keçirilmişdir [Lemeza, 2008]. Növün 
bolluğunun qiymətləndirilməsi Braun-Blanke 
şkalasına görə aparılmışdır. Tədqiq edilmiş 
cinsə aid olan növlərin həyati formaları 
K.Raunkerə [1934] və İ.Q.Serebryakova [1964] 
görə araşdırılmışdır.

Çöl tədqiqatları zamanı tədqiq olunan 
növlər Abşeron yarımadası və Şahbuz rayonu 
ərazisində Vayxır su Elektrik Stansiyası 
ilə Sələsüz kəndi arasında (N39°23’28’’ 
E45°29’27’’), Naxçıvan şəhərinin Əliyabat 
qəsəbəsi ətrafı (N39°13’27’’ E45°24’3’’) və 
Heydər Əliyev Su Anbarına çatmamış yolun 
sağından (N39°23’9’’ E45°29’24’’), Şamaxı 
rayonunun Əngəxaran kəndindən (N 40°40′20″ 
E48°39′16″) təsvir olunmuşdur. Aşkar edilmiş 
bitki nümunələrinin foto materialları və GPS 
koordinatları qeydə alınmış, herbari nümunələri 
toplanmışdır.

Yüksək bolluğu ilə seçilən L. latifolium 
və L. vesicarium növlərinin yarpaqlarından 
alınan spirtli çıxarışların xromatoqrafik 

analizi nəticəsində flavonoidlərin keyfiyyət 
tərkibi öyrənilmişdir [Georgievskiy et al., 
1988]. Nəticədə alınan xromatoqrammalar 
otaq temperaturunda qurudulmuş, sonra isə 
xromogen reaktivlərlə emal olunduqdan əvvəl 
və sonra ultrabənövşəyi işıqda baxılaraq 
flüoressensiya zonaların rəngində dəyişikliklər 
qeydə alınmışdır [Shinkorenko et al., 1977].

Yarpaq çıxarışlarını əldə etmək məqsədilə 
1 q xırdalanmış xammal 25 ml-lik kolbaya 
yerləşdirilərək 70% etil spirti ilə ekstraksiya 
olunur. Ekstraksiya 10 dəqiqə ərzində su 
hamamında aparılır. Soyuduqdan sonra alınan 
ekstrakt kağız filtrindən süzülərək, flavonoidlərin 
müəyyən edilməsi üçün keyfiyyət reaksiyaları 
aparılmışdır. Keyfiyyət reaksiyalarının 
nəticələrini təsdiq etmək üçün flavonoidlərin 
sonrakı identifikasiyası kağız xromatoqrafiyası 
butanol-sirkə turşusu-su (4:1:5) sistemi 
vasitəsilə aparılmışdır. Təyinedicilər qismində 
rutin, kversetin, kempferol standartlarının 
məhlullarından istifadə edilmişdir.

NƏTİCƏLƏR VƏ ONLARIN MÜZAKİRƏSİ 
Botanika İnstitutunun herbari fondunda 

1921-1980-ci illərdə toplanmış herbari 
materialları və təbiətdə aparılan müşahidələr 
əsasında tədqiq olunan növlərin ekoloji mühiti 
və coğrafi yayılması dəqiqləşdirilmişdir. 
Çöl tədqiqatları, eləcə də 1921-ci ildən bəri 
toplanmış və Botanika İnstitutunun herbari 
fondunda saxlanılan nümunələrin təhlili 
nəticəsində məlum olmuşdur ki, Azərbaycan 
florasında Lepidium cinsinin 14 növünə 
rast gəlinir. Botanika İnstitutunun herbari 
kolleksiyasında saxlanılan Lepidium L. cinsinə 
aid 81 nümunə təhlil edilmişdir. Cinsin növlərinə 
Azərbaycanın demək olar ki, bütün botanik-
coğrafi rayonlarında rast gəlinir: Abşeron, 
Mərkəzi Kiçik Qafqaz, Şimali Kiçik Qafqaz, 
Kür-Araz ovalığı, Lənkəran Muğan, Böyük 
Qafqaz (Quba Dağlıq), Naxçıvan dağlıq, Kür 
düzənliyi, Qobustan, Alazan-Ağrıçay vadisi. 
Mövcud olan herbari nüsxələrinin analizi 
nəticəsində Lepidium cinsi nümayəndələrinin 
yayıldığı ərazilər, coğrafi mühiti, morfoloji 
əlamətlərini öyrənmək mümkün olmuşdur. 

Taksonomik təhlil nəticəsində Azərbaycan 
florasında cinsin növ tərkibi dəqiqləşdirilmişdir 
(Cəd. 1). Klassik və müasir nomenklatur 
dəyişikliklər nəzərə alınaraq növlərin 
statuslarında dəyişikliklərin olduğu məlum 
olmuşdur.

Cədvəl 1-in məlumatlarından göründüyü 
kimi, müasir nomenklaturaya əsasən üç növün 
mövqeyində dəyişiklik baş vermişdir. Bunlar 
L. propinquum Fisch. & C.A. Mey, L. Boissieri  
N. Busch və L. crassifolium W. et K. Busch. 
növləridir. Digər növlərin statusunun saxlandığı 
məlum olmuşdur. 

Əlavə olaraq A. Əsgərov cinsin daxilində 
L. coronopifolium Fisch. ex Ledeb və L. 
cartilagineum (J.C. Mayer) Thell. növlərini 
qeyd edir [2016]. Plantarium görə L. lyratum 
ssp. coronopifolium növü L. coronopifolium 
növünün, L. crassifolium Waldst. & Kit. növü 
isə L. cartilagineum növünün sinonimi kimi 
gedir [www.plantarium.ru].

 Növlərin həyat forması İ.G. Serebryakova 
görə təhlil edilmişdir. Məlum olmuşdur ki, 
həyat formasına görə Lepidium propinquum, 
L. Boissieri, L. campestre, L. crassifolium, L. 
persicum, L. draba, L. lyratum və L. latifolium 
çoxillik, L. sativum, L. aucheri, L. vesicarium, 
L. perfoliatum, L. ruderale, L. pinnatifidum 
isə birillik ot bitkisidir. Bozalaq cinsinə aid 
olan növlər Azərbaycanın florasında müxtəlif 
hündürlük zonalarında və ekoloji şəraitdə 
yayılmışdır. C. Raunkiyerə götə həyat formaları 
təhlil edilərkən müəyyən edilmişdir ki, növlərin 
əksəriyyəti hemikriptofitdir (8 növ, 57%). 
Terofitlərin payı isə 43% (6 növ) təşkil edir 
(Cəd. 2). 

Abşeronda rast gəlinən Lepidium draba 
L. növü Braun-Blanke şkalası üzrə proyektiv 
örtüyün 20-40%-ni təşkil edib və əksər 
tədqiq edilmiş senozlarda bolluğu 3 balla 
qiymətləndirilmişdir. Adətən aşağıdakı növlərlə 
assosiasiyalar yaradır: Hordeum murinum L., 
Medicago polymorpha L., Plantago lagopus L., 
Lolium perenne L., Crepis saneta (L.) Bornm., 
Brassica juncea (L.) Czern.  Şahbuz rayonu 
ərazisində (Vayxır su Elektrik Stansiyası ilə 
Sələsüz kəndi arasında) rast gəlinən Lepidium 

latifolium, Naxçıvan şəhərinin Əliyabat 
qəsəbəsi ətrafı və Heydər Əliyev Su Anbarına 
çatmamış yolun sağında geniş ərazidə yayılan 
L. vesicarium L. növünün senozda bolluğu 
5 balla qiymətləndirilmişdir. Senozunun 
komponentlərindən Zygophyllum fabago L., 
Artemisia lechiana Weber, A. campestris L., 
Erodium sp., Lactuca serriola L., Capparis 
spinosa L., Capsella bursa-pastoris (L.) 
Medik., Hordeum leporinum Link., Centaurea 
paniculata L., Crepis foedita L., Alhagi 
pseudoalhagi L., Onobris atropotana L., 

Atropax spinosa L., Daucus carota L., 
Astragalus consipicus L., Plantago major L., 
Maribium vulgare L., Astragalus koschianius 
Boiss., Ast. stellaria, Ast. candellansus, Erodium 
cicutarium (L.) L`her, Lotus cornoculatus L., 
Medicago sativa L. növlərini göstərmək olar. 
Şamaxı rayonunun Əngəxaran kəndində yayılan 
L. sativum və L. lyratum növlərinin bolluğu 2 
balla qiymətləndirilmişdir.Tədqiqat ərazisində 
təbii ehtiyatının bolluğuna görə çoxillik 
otlardan Uca andız (Inula helenium L.), Orta 
yonca (Trifolium medium L.), ikiillik otlardan 

Azərbaycan florası WFO POWO A. Əsgərov 
Lepidium propinquum 
Fisch. & C.A. Mey 
(Oxşar bozalaq) 

Lepidium chalepense 
L. 

Lepidium propinquum 
Fisch. & C.A. Mey 

Cardaria propinqua (Fisch 
et C.A.Mey.) N. Busch 

Lepidium draba L. 
(Bozalaq)  Lepidium draba L. Lepidium draba L. Cardaria draba (L.) Desv. 

Lepidium Boissieri N. 
Busch 
(Buassi bozalaq) 

Lepidium chalepense 
L. Lepidium chalepense L. Cardaria chalepensis (L.) 

Hand. – Mazz. 

Lepidium campestre 
(L.) R.Br. 
(Əkin bozalaq) 

Lepidium campestre 
(L.) W.T. Aiton 

Lepidium campestre (L.) 
R.Br. 

Lepidium campestre (L.) 
R.Br. 

Lepidium crassifolium 
W. et K. 
(Ətyarpaq bozalaq) 

Lepidium 
cartilagineum Thell. 

Lepidium cartilagineum 
subsp. Cartilagineum 

Lepidium crassifolium 
Waldst. et Kit 

Lepidium persicum 
Bioss. 
(İran bozalaq) 

Lepidium persicum 
Bioss. 

Lepidium persicum 
Bioss. 
 

Lepidium persicum Bioss. 

Lepidium latifolium L. 
(Enliyarpaq bozalaq) 

Lepidium latifolium 
L. Lepidium latifolium L. Lepidium latifolium L. 

* Lepidium sativum L. 
(Vəzəri bozalaq) Lepidium sativum L. Lepidium sativum L. Lepidium sativum L. 

Lepidium aucheri 
Boiss. 
(Oşer bozalaq) 

Lepidium aucheri 
Boiss. Lepidium aucheri Boiss. - 

Lepidium vesicarium L. 
(Qovuqlu bozalaq) 

Lepidium vesicarium 
L. Lepidium vesicarium L. - 

Lepidium perfoliatum 
L. 
(Oxlu bozalaq) 

Lepidium perfoliatum 
L. Lepidium perfoliatum L. Lepidium perfoliatum L. 

Lepidium lyratum L. 
(Udvari bozalaq) Lepidium lyratum L. Lepidium lyratum L. Lepidium lyratum L. 

Lepidium ruderale L. 
(Yol bozalaq) Lepidium ruderale L. Lepidium ruderale L. Lepidium ruderale L. 

Lepidium pinnatifidum 
Lebed. 
(Lələkli bozalaq) 

Lepidium 
pinnatifidum Lebed. 

Lepidium pinnatifidum 
Lebed. 

Lepidium pinnatifidum 
Lebed. 

 

Cədvəl 1. Müxtəlif mənbələrə görə Lepidium L. cinsi növlərinin taksonomik tərkibi.

Yabanı kök (Daucus carota L.), Dilimyarpaq 
fırçaotu (Dipsacus laciniatus L.)  növləri seçilir. 

Yüksək bolluğu ilə seçilən L. latifolium və 
L.vesicarium növlərinin yarpaqlarından alınan 
spirtli çıxarışların flavonoid tərkibi öyrənilmişdir. 

Kağız xromatoqrafiyası metodundan 
istifadə edərək butanol-sirkə turşusu-su(4:1:5)   
sistemində alınmış xromatoqrafiyada UB 
işığında qəhvəyi flüoressensiyaya malik 
olan dörd ləkə aşkar edilmişdir. Ammonyak 
buxarından keçirdikdən sonra birinci ləkə sarı-
narıncı flüoressensiyaya, alüminium xloridin 
5% spirtdə məhlulu ilə emal etdikdən sonra 
isə - sarı flüoressensiyaya və Rf göstəricisi - 
0,41 olan ləkə aşkar edilmişdir. Bu göstərici 

təyinedici kversetin ilə üst-üstə düşür. İkinci 
ləkəni ammonyak buxarı və alüminium xloridin 
5% spirt məhlulu ilə emal etdikdən sonra sarı 
flüoressensiyaya malik, Rf göstəricisi – 0,58 
olan ləkə aşkar edilmişdir.bu maddə kempferol 
ilə üst-üstə düşür. Flavonoidlərdən birinin 
qlikozid şəklində olduğu müəyyən edilmişdir. 
Qlikozidin xlorid turşusu vasitəsi ilə hidrolizi 
nəticəsində bir aqlikon alınmışdır. Onun 
xromatoqrammadaki hərəkəti flüoressensiyası 
kversetinlə eyniliyini göstərir. Hidrolizin və 
xromatoqrammanın nəticəsi və standartla 
müqayisəsi qlükozidin rutinlə eyniliyini 
göstərir.

Beləliklə, hər iki növün yarpağlarından 

№ Növlər 
Həyati forması 
(Serebryakova/ 

Raunkiyerə görə) 
Ekoloji mühit Yüksəklik 

qurşağı 

1 
Lepidium 
propinquum Fisch. & 
C.A. Mey 

Çoxillik/ hemikriptofit Dağ çəmənlərində, sahələrdə 
Düzənlikdən 
yüksək dağ 

qurşağına kimi 

2 Lepidium draba L. Çoxillik/ hemikriptofit 

Sahələrdə, əkinlərdə, yol kənarları, 
suvarma kanallarının ətrafında, az 
hallarda çəmənlərdə, dənizkənarı 

qumluqlarda, töküntülərdə 

Aşağı və orta 
dağ qurşağı 

3 Lepidium Boissieri N. 
Busch Çoxillik/ hemikriptofit Bağlarda, əkinlərdə, daşlıqlarda Aşağı və orta 

dağ qurşağı 

4 Lepidium campestre 
(L.) R.Br. Çoxillik/ hemikriptofit Əkinlərdə, otlaqlarda, çəmənlərdə, 

gilli yamaclarda, çay vadilərində 
Aşağı və orta 
dağ qurşağı 

5 Lepidium 
crassifolium W. et K. Çoxillik/ hemikriptofit Şoran torpaqlarda Aşağı və orta 

dağ qurşağı 

6 Lepidium persicum 
Boiss. Çoxillik/ hemikriptofit Şoran torpaqlarda, qumlu yerlərdə Aşağı və orta 

dağ qurşağı 

7 Lepidium latifolium 
L. Çoxillik/ hemikriptofit Şoran torpaqlarda, qumlu yerlərdə Düzənlikdə 

8 Lepidium sativum L. Biriilik/terofit Əkinlərdə, bağlarda, çay 
vadilərində, daşlıqlarda 

Aşağı və orta 
dağ qurşağı 

9 Lepidium Aucheri 
Boiss. Biriilik/terofit Yarımsəhra ərazilərdə Düzənlikdə 

10 Lepidium vesicarium 
L. Biriilik/terofit Gilli yarımsəhralarda, çay 

vadilərində, çəmənlərdə) 
Aşağı dağ 
qurşağında 

11 Lepidium perfoliatum 
L. Biriilik, ikiillik/terofit 

Gilli şoran ərazilərdə, daşlıqlarda, 
yarımsəhra yovşanlıqda, çay 

vadilərində, bağlarda 

Düzənlikdə, 
aşağı dağ 

qurşağında 

12 Lepidium lyratum L. Çoxillik/ hemikriptofit Daşlı-qayalı yamaclarda Aşağı və orta 
dağ qurşağında 

13 Lepidium ruderale L. Biriilik, ikiillik/terofit Gilli şoran ərazilərdə, yovşanlıqda, 
çay vadilərində, arxlar boyunca 

Düzənlikdə, 
orta dağ 

qurşağında 

14 Lepidium 
pinnatifidum Lebed. Biriilik, ikiillik/terofit Bataqlıqlarda Düzənlikdə 

 

Cədvəl 2. Bozalaq cinsi növlərinin bioekoloji xüsusiyyətləri

alınan çıxarışların flavonoid cəmində 3 flavonoid 
aşkar edilmişdir və onlar kversetin, kempferol, 
rutin kimi identifikasiya olunmuşdur.

Таксономический состав, экологическая и 
химическая характеристика рода 
Lepidium L.

А.М. Гусиева1, Э.Н. Новрузов1, Д.Ш. Ганбаров2, 
Н.К. Аббасов2

1Институт Ботаники, Министерство Науки и 
Образования, Азербайджанской Республики, 
Ул. А. Аббасзаде, подъезд 99, AZ 1004, Баку, 
Азербайджан
2Нахчыванский государственный университет, 
Министерство Науки и Образования 
Азербайджанской Республики, Университетский 
городок, город Нахчыван, AZ7012, Азербайджан

Уточнены сведения о синонимике, номенкла-
туре, а также экологической среде и географи-
ческом распространении представителей рода 
Lepidium L. во флоре Азербайджана. В ходе 
полевых исследований, проведенных в Апше-
ронском, Шемахинском районах и Нахчыван-
ской Автономной Республике, был проведен 
анализ растительного покрова и фитоценоло-
гическая оценка территорий распростране-
ния видов рода Клоповник. Установлено, что 
по жизненной форме Lepidium propinquum, 
L. Boissieri, L. campestre, L. crassifolium, L. 
persicum, L. draba, L. lyratum и L. latifolium яв-
ляются многолетними, а L. sativum, L. uucheri, 
L. vesicarium, L. perfoliatum, L. ruderale и L. 
pinnatifidum – однолетними травами. Виды, 
относящиеся к роду Клоповник, широко рас-
пространены во флоре Азербайджана в раз-

личных высотных поясах и экологических 
условиях. При анализе жизненных форм по 
Раункиеру установлено, что большинство 
видов являются гемикриптофитами (8 ви-
дов, 57%). Доля терофитов составляет 43% 
(6 видов). Изучено содержание флавоноидов 
в листьях видов L. vesicarium и L. latifolium, 
отличающихся высоким обилием. В сумме 
флавоноидов экстрактов из листьев обоих ви-
дов обнаружено три флавоноида: кверцетин, 
кемпферол и рутин.

Ключевые слова: Клоповник, таксономия, 
жизненная форма, флавоноиды

Taxonomic composition, ecological and 
chemical characteristics of the genus 
Lepidium L.

A.M. Husuyeva1, E.N. Novruzov1, 
D.Sh. Ganbarov2, N.K. Abbasov2

1Institute of Botany, Ministry of Science and 
Education of the Republic of Azerbaijan, A. 
Abbaszade str., entrance 99, AZ1004, Baku, 
Azerbaijan
2Nakhchivan State University, Ministry of Science 
and Education of the Republic of Azerbaijan, 
University campus, Nakhchivan city, AZ7012, 
Azerbaijan

The data on synonymy, nomenclature, as well 
as the ecological environment and geographical 

distribution of representatives of the genus 
Lepidium L. in the flora of Azerbaijan have 
been clarified. During field studies conducted in 
Absheron, Shamakhi regions and Nakhchivan 
Autonomous Republic, an analysis of the 
vegetation cover and a phytocenological 
assessment of the areas of distribution of 
species of the genus Lepidium were carried 
out. It was established that according to the 
life form, Lepidium propinquum, L. Boissieri, 
L. campestre, L. crassifolium, L. persicum, L. 
draba, L. lyratum and L. latifolium are perennial, 
and L. sativum, L. aucheri, L. vesicarium, L. 
perfoliatum, L. ruderale and L. pinnatifidum 
are annual herbs. Species belonging to the 
genus Lepidium are widespread in the flora 
of Azerbaijan in various altitude zones and 
ecological conditions. When analyzing life 
forms according to C. Raunkiaer, it was found 
that most species are hemicryptophytes (8 
species, 57%). The proportion of therophytes 
is 43% (6 species). The content of flavonoids 
in the leaves of L. vesicarium and L. latifolium 
species, which are characterized by high 
abundance, was studied. Three flavonoids were 
found in the sum of flavonoids of the extracts 
from the leaves of both species: quercetin, 
kaempferol and rutin.

Keywords: Peppercress, taxonomy, life form, 
flavonoids




